ՀԻՄՆԱՎՈՐՈՒՄ
«Համայնքային սեփականություն հանդիսացող հողամասերը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի ընդունման անհրաժեշտության մասին

Համաձայն «Հայաստան» համահայկական և «Ջոն և Հասմիկ Մկրտիչյան» հիմնադրամների միջև 2022թ. ապրիլի 20-ին կնքած  «Սյունիքի մարզի Գորիսի տարածաշրջանի Ներքին Խնձորեսկ համայնքում բնակելի տների կառուցման ծրագիր համատեղ իրականացնելու մասին» համաձայնագրի, կարևորելով սահմանամերձ բնակավայրերի համաչափ զարգացումն ապահովելու և Արցախից տեղահանված ընտանիքների բնակարանային ճգնաժամը մեղմելու անհրաժեշտությունը, hամաձայնագրի կողմերը, Գորիս համայնքի տեղական ինքնակառավարման մարմինների հետ համագործակցելով նախատեսում են Գորիս համայքի Ներքին Խնձորեսկ գյուղում կառուցել թվով 6 բնակելի տներ՝ 4 տուն Արցախից տեղահանված և 2 տուն Ներքին Խնձորեսկ բնակավայրի սոցիալապես անապահով ընտանիքներին տրամադրելու համար: ՀՀ փոխվարչապետի 2022 թվականի հոկտեմբերի 26-ի «Հայաստան» համահայկական հիմնադրամի կողմից իրականացվող  «տների կառուցում»  ծրագրի մասին» N 758-Ա որոշմամբ ծրագիրը որակվել է բարեգործական:
Գորիս համայնքի տեղական ինքնակառավարման մարմինները նախատեսում  են վերը նշված թվով 6 բնակելի տների կառուցման և դրանց սպասարկման նպատակով առանձնացված ընդհանուր 0.7233 հեկտար մակերեսով 6 միավոր բնակավայրերի բնակելի կառուցապատման հողամասերը անհատույց սեփականության իրավունքով  նվիրաբերել (օտարել) «Հայաստան» համահայկական հիմնադրամին:
[bookmark: _GoBack]Սույն որոշման նախագծի ընդունման անհրաժեշտությունը պայմանավորված է այն հանգամանքով, որ համաձայն ՀՀ հողային օրենսգրքի 65-րդ հոդվածի 6-րդ մասի համայնքային սեփականություն հանդիսացող հողամասերը սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագիր) իրականացնելու նպատակով նվիրաբերության պայմանագրով անհատույց սեփականության իրավունքով կարող են տրամադրել ՀՀ կառավարության համաձայնությամբ:
ՀՀ կառավարության որոշման նախագծի ընդունմամբ կառավարության համաձայնությամբ Գորիս համայնքի տեղական ինքնակառավարման մարմինները հնարավորություն կունենան բնակարանաշինության, բարեգործական որակված, ծրագրի իրականացման նպատակով, նվիրաբերության պայմանագրով անհատույց սեփականության իրավունքով համայնքային սեփականության հողամասեր տրամադրեն «Հայաստան» համահայկական հիմնադրամին:
Նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:
Նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում: Նախագիծը մշակվել է Գորիս համայնքի տեղական ինքնակառավարման մարմինների միջնորդության արդյունքում: 
Նախագիծը մշակվել է Սյունիքի մարզպետարանի  կողմից:
Նախագիծը  բխում է 2021 թվականի օգոստոսի 26-ի ԱԺՕ-002-Ն որոշմամբ հավանության արժանացած ՀՀ կառավարության 2021-2026թթ. ծրագրի  
· 4.6-րդ Աշխատանք և սոցիալական պաշտպանություն  բաժնից, մասնավորապես իրականացվելու են ծրագրեր՝ ուղղված կացարանի կարիք ունեցող ընտանիքների բնակարանային խնդիրների լուծմանը:
· 5.2-րդ Մարդու իրավունքների պաշտպանություն բաժնից, մասնավորապես  Կառավարության քաղաքականությունն ուղղված կլինի մարդու իրավունքների պաշտպանության տարբեր բնագավառներում առկա խնդիրներին թիրախային լուծումներ տալուն, ինչպես նաև քաղաքացիների և հատկապես խոցելի խմբերի իրավունքների պաշտպանության նպատակով լրացուցիչ երաշխիքներ ամրագրելուն:






